
     Paghahanda ng mga Programa sa Pangangalaga ng Bata para sa Isang Pagsiklab ng Virus 

Halaw mula sa American Academy of Pediatrics 
Komunikasyon 
Sa panahon ng isang pagsiklab, kritikal ang matibay na ugnayan sa pagitan ng mga namumuno sa 
pangangalaga sa bata at sa kalusugan ng publiko dahil mabilis na nagbabagu-bago ang mga 
rekomendasyon. Sa panahon ng isang pagsiklab ng virus, tulad ng pandemya ng Coronavirus (COVID-19), 
ang mga programa ng pangangalaga sa bata ay kailangang magplano tungo sa mga paraan ng 
pagtanggap at pagbabahagi ng impormasyon sa mga pamilya at opisyal. Kabilang sa mga istratehiya sa 
pagpaplano para sa pakikipagkomunikasyon mula sa iyong programa patungo sa mga pamilya ang: 

• Pagpapanatili ng napapanahong listahan ng mga makokontak na pangalan, mga email address 
at mga numero ng telepono ng mahahalagang miyembro ng pamilya ng mga bata na pinaglilingkuran ng 
inyong programa . 

• Pagpapanatili ng kasalukuyang listahan ng lahat ng tauhan at mga nagkusang-loob sa 
programa, ang kanilang alternatibong kontak sa kagipitany, mga email address at numero ng telepono.  

• Pagtatalaga ng mga responsibilidad sa mga dapat at kung sinong dapat tawagan sa anumang 
kalagayan. 

• Paghahanda at pagbabahagi ng isang “punong telepono” para sa pag-iisyu ng alertong 
impormasyon. 

• Paghahanda sa mga magulang sa mga pamamaraan na makakatanggap sila ng mga 
napapanahong impormasyon mula sa iyo na karagdagan sa telepono at email. Kasama sa mga 
naturang pamamaraan ang isang social media site para sa iyong programa, katulad ng Facebook. 

Maaaring kabilang sa estratehiyang pagpaplano ng mga opisyal (halimbawa, ang naglilisensya ng 
pangangalaga sa bata, kagawarang pangkalusugan ng publiko, Gobernador ng estado, mga opisyal ng 
lungsod, at ang mga Centers for Disease Control and Prevention (CDC) and the World Health 
Organization (WHO)) ang pagbabahagi at pagtanggap ng kritikal na komunikasyon kapag may pagsiklab 
ang: 

• Pag sign-up sa mahahalagang alerto tungkol sa nakakahawang sakit o iba pang alertong 
pangkalusugan na maaaring ialok ng inyong lokal na kagawaran para sa pampublikong kalusugan. 

• Pagkakaroon ng kaalaman sa mga outlet na malamang na gagamitin ng mga opisyal sa 
pagbabahagi ng mahahalagang maiinit na balita. Maaaring kabilang sa mga outlet ang mga 
istasyon sa radyo at telebisyon, mga live na online video stream o mga opisyal na account sa 
social media. 
• Ang paglikha ng listahan ng mga kontak kung kailangan mong mag-ulat ng isang insidente ng 

nakakahawang sakit. Maaaring kasama sa mga kontak ang mga opisyal na naglilisensya ng pangangalaga 
sa bata, kagawaran ng estado para sa mga bata at mga pamilya, at ang lokal na kagawaran para sa 
pampublikong kalusugan sa iyong estado, o ang tagapamahala ng iyong Child Care Development Fund 
(CCDF).  
Pagsasanay 
Kailangan ding gumawa ng mga hakbang ang mga programa ng pangangalaga sa bata upang matiyak na 
ang kanilang mga tauhan at mga nagkukusang-loob ay handa at may nakahandang mga plano, 
impormasyon, at mga sanggunian para sa pamamahala ng isang pagsiklab ng virus. Isaalang-alang ang 
personal, o online session na pagsasanay para sa paghadlang at pagkontrol sa virus na magagamit ng 
iyong pangkat. Makipagtulungan sa mga lokal na ahensya para makapaghandog ng mga pagsasanay na 



 

pinagtulong-tulungan. Gayundin, hingin ang tulong ng mga propesyunal tulad ng mga pedyatrisyan at 
mga kinatawan sa kagawarang pangkalusugan sa iyong istratehiya ng pagsasanay. Maaaring maging 
layunin ng pagsasanay ang mga sumusunod : 

• Pagbutihin ang araw-araw na kahandaan. 
• Dagdagan ang kaalaman tungkol sa mga plano ng pagtugon sa mga aktibong pagsiklab. 
• Palaging bigyan ng impormasyon ang tauhan tungkol sa mga pagsisikap para sa paghahanda ng 

komunidad. 
 

Mga Hakbang para Paghusayin ang Pagiging Handa 
• Lumikha ng isang nakasulat na plano para sa kagipitan/sakuna na kabilang ang proseso at 

pagsunud-sunod sa pag-update ng plano.  
• Unahin ang paghahanda ng mga handout para sa mga tauhan at magulang. Ang CDC ay may 

mga poster at print out na maaari mong magamit, kasama ang mga paksang tulad ng COVID-19 at 
trangkaso. 

• Talakayin ang proseso ng pag-order ng mga panustos (at pagpapanatili ng imbentaryo) sa mga 
panahon ng kawalan ng mga tauhan o kapag may malaking pangangailangan para sa mga partikular na 
panustos para sa kalinisan sa sarili o panglinis na panustos. 

• Gamitin ang pamanahong trangkaso bilang pagkakataon upang magsanay sa mga pagsisikap sa 
pagiging handa at pagtugon. Makukuha rito ang isang halimbawa ng drill log para sa mga programa ng 
pangangalaga sa bata. 

• Makipagtulungan sa mga kabalikat sa komunidad tungkol sa mga gawain para maging handa o 
sa mga pagpaplanong kalakip ng di inaasahang pangyayari. 

• Makipagtulungan sa malalapit na programa ng pangangalaga sa bata o mga kolaborasyon sa 
paggamit ng mga alternatibo, maramihang pag-order ng panustos, at/o pagsasanay . 

• Suriin ang mga salik at ang mga hakbang na nakapaloob sa pagsasara ng pasilidad. 
• Magsakatuparan ng mga hakbang sa pagsuporta ng mga pamilya at mga empleyado sa 

paglikha ng mga plano para sa personal na pagiging handa. 
  
  
  
 


